
Amritalahari in praise of River Yamuna by Jagannathapandita

அம்ரு’தலஹரீ

மாத: பாதகபாதகாரிணி தவ ப்ராத: ப்ரயாதஸ்தடம்
ய: காலிந்தி³ மஹேந்த்³ரநீலபடலஸ்நிக்³தா⁴ம் தநும் வீக்ஷதே ।
தஸ்யாரோஹதி கிம் ந த⁴ந்யஜநுஷ:ஸ்வாந்தம் நிதாந்தோல்லஸ-

ந்நீலாம்போ⁴த⁴ரவ்ரு’ந்த³வந்தி³தருசிர்தே³வோ ரமாவல்லப: ⁴ ॥ 1

நித்யம் பாதகப⁴ங்க³மங்க³ளஜுஷாம் ஶ்ரீகண்ட²கண்ட²த்விஷாம்
தோயாநாம் யமுநே தவ ஸ்தவவிதௌ⁴ கோ யாதி வாசாலதாம் ।
யேஷு த்³ராக்³விநிமஜ்ஜ்ய ஸஜ்ஜதிதராம் ரம்பா⁴கராம்போ⁴ருஹ-

ஸ்பூ²ர்ஜச்சாமரவீஜிதாமரபத³ம் ஜேதும் வராகோ நர:॥ 2

தா³நாந்தீ⁴க்ரு’தக³ந்த⁴ஸிந்து⁴ரக⁴டாக³ண்ட³ப்ரணாலீமில-

த்³ப்⁴ரு’ங்கா³லீமுக²ரீக்ரு’தாய ந்ரு’பதித்³வாராய ப³த்³தோ⁴ऽஞ்ஜலி: ।
த்வத்கூலே ப²லமூலஶாலிநி மம ஶ்லாக்⁴யாமுரீகுர்வதோ
வ்ரு’த்திம் ஹந்த முநே: ப்ரயாந்து யமுநே வீதஜ்வரா வாஸரா:॥ 3

அந்தர்மௌக்திகபுஞ்ஜமஞ்ஜிம ப³ஹி:ஸ்நிக்³தே⁴ந்த்³ரநீலப்ரப⁴ம்
மாதர்மே முத³மாதநோது கருணாவத்யா ப⁴வத்யா: பய: ।
யத்³ரூபத்³வயதா⁴ரணாதி³வ ந்ரு’ணாமா சூட³மாமஜ்ஜதாம்
தத்காலம் தநுதேதராம் ஹரிஹராகாராமுதா³ராம் தநும் ॥ 4

தாவத்பாபகத³ம்ப³ட³ம்ப³ரமித³ம் தாவத்க்ரு’தாந்தாத்³ப⁴யம்
தாவந்மாநஸபத்³மஸத்³மநி ப⁴வப்⁴ராந்தேர்மஹாநுத்ஸவ: ।
யாவல்லோசநயோ: ப்ரயாதி ந மநாக³ம்போ⁴ஜிநீப³ந்து⁴ஜே
ந்ரு’த்யத்துங்க³தரங்க³ப⁴ங்கி³ருசிரோ வாராம் ப்ரவாஹஸ்தவ ॥ 5

காலிந்தீ³தி கதா³பி கௌதுகவஶாத்த்வந்நாமவர்ணாநிமா-
ந்வ்யஸ்தாநாலபதாம் ந்ரு’ணாம் யதி³ கரே கே²லந்தி ஸம்ஸித்³த⁴ய: ।
அந்தர்த்⁴வாந்தகுலாந்தகாரிணி தவ க்ஷிப்தாப்⁴ரு’தே வாரிணி
ஸ்நாதாநாம் புநரந்வஹம் ஸ மஹிமா கேநாது⁴நா வர்ண்யதே ॥ 6

ஸ்வர்ணஸ்தேயபராநபேயரஸிகாந்பாந்த:²கணாஸ்தே யதி³
ப்³ரஹ்மக்⁴நாந்கு³ருதல்பகா³நபி பரித்ராதும் க்³ரு’ஹீதவ்ரதா: ।

ப்ராயஶ்சித்தகுலைரலம் தத³து⁴நா மாத: பரேதாதி⁴ப-
ப்ரௌடா⁴ஹங்க்ரு’திஹாரிஹுங்க்ரு’திமுசாமக்³ரே தவ ஸ்ரோதஸாம் ॥ 7

பாயம் பாயமபாயஹாரி ஜாந்நி ஸ்வாது³ த்வதீ³யம் பயோ
நாயம் நாயமநாயநீமக்ரு’திநாம் மூர்திம் த்³ரு’ஶோ:கைஶவீம் ।
ஸ்மாரம் ஸ்மாரமபாரபுண்யவிப⁴வம் க்ரு’ஷ்ணேதி வர்ணத்³வயம்
சாரம் சாரமிதஸ்ததஸ்தவ தடே முக்தோ ப⁴வேயம் கதா³॥ 8

மாதர்வாரிணி பாபஹாரிணி தவ ப்ராணப்ரயாணோத்ஸவம்
ஸம்ப்ராப்தேந க்ரு’தாம் நரேண ஸஹதேऽவஜ்ஞாம் க்ரு’தாந்தோऽபி யத் ।
யத்³வா மண்ட³லபே⁴த³நாது³த³யிநீஶ்சண்ட³த்³யுதிர்வேத³நா-
ஶ்சித்ரம் தத்ர கிமப்ரமேயமஹிமா ப்ரேமா யதௌ³த்பத்திக:॥ 9

ஸம்ஜ்ஞாகாந்தஸுதே க்ரு’தாந்தப⁴கி³நி ஶ்ரீக்ரு’ஷ்ணநித்யப்ரியே
பாபோந்மூலிநி புண்யதா⁴த்ரி யமுநே காலிந்தி³ துப்⁴யம் நம: ।
ஏவம் ஸ்நாநவிதௌ⁴ பட²ந்தி க²லு யே நித்யம் க்³ரு’ஹீதவ்ரதா-
ஸ்தாநாமந்த்ரிதஸங்க்²யஜந்மஜநிதம் பாபம் க்ஷணாது³ஜ்ஜ²தி ॥ 10

அயம் பண்டி³தராஜேந ஶ்ரீஜக³ந்நாத²ஶர்மணா ।
ஸ்தவ: கலிந்த³நந்தி³ந்யா நிர்மலோ நிரமீயத ॥ 11

॥ இதி பண்டி³தராஜஶ்ரீஜக³ந்நத²க்ரு’தாம்ரு’தலஹரி:ஸமாப்தா ॥

